
madanamohanAShTakam

மத³நமோஹநாஷ்டகம்

ஜய ஶங்க²க³தா³த⁴ர நீலகலேவர பீதபடாம்ப³ர தே³ஹி பத³ம் ।
ஜய சந்த³நசர்சித குண்ட³லமண்டி³த கௌஸ்துப⁴ஶோபி⁴த தே³ஹி பத³ம் ॥ 1॥
ஜய பங்கஜலோசந மாரவிமோஹந பாபவிக²ண்ட³ந தே³ஹி பத³ம் ।
ஜய வேணுநிநாத³க ராஸவிஹாரக வங்கிம ஸுந்த³ர தே³ஹி பத³ம் ॥ 2॥
ஜய தீ⁴ரது⁴ரந்த⁴ர அத்³பு⁴தஸுந்த³ர தை³வதஸேவித தே³ஹி பத³ம் ।
ஜய விஶ்வவிமோஹந மாநஸமோஹந ஸம்ஸ்தி²திகாரண தே³ஹி பத³ம் ॥ 3॥
ஜய ப⁴க்தஜநாஶ்ரய நித்யஸுகா²லய அந்திமபா³ந்த⁴வ தே³ஹி பத³ம் ।
ஜய து³ர்ஜநஶாஸந கேலிபராயண காலியமர்த³ந தே³ஹி பத³ம் ॥ 4॥
ஜய நித்யநிராமய தீ³நத³யாமய சிந்மய மாத⁴வ தே³ஹி பத³ம் ।
ஜய பாமரபாவந த⁴ர்மபராயண தா³நவஸூத³ந தே³ஹி பத³ம் ॥ 5॥
ஜய வேத³விதா³ம்வர கோ³பவதூ⁴ப்ரிய வ்ரு’ந்தா³வநத⁴ந தே³ஹி பத³ம் ।
ஜய ஸத்யஸநாதந து³ர்க³திப⁴ஞ்ஜந ஸஜ்ஜநரஞ்ஜந தே³ஹி பத³ம் ॥ 6॥
ஜய ஸேவகவத்ஸல கருணாஸாக³ர வாஞ்சி²தபூரக தே³ஹி பத³ம் ।
ஜய பூதத⁴ராதல தே³வபராத்பர ஸத்த்வகு³ணாகர தே³ஹி பத³ம் ॥ 7॥
ஜய கோ³குலபூ⁴ஷண கம்ஸநிஷூத³ந ஸாத்வதஜீவந தே³ஹி பத³ம் ।
ஜய யோக³பராயண ஸம்ஸ்ரு’திவாரண ப்³ரஹ்மநிரஞ்ஜந தே³ஹி பத³ம் ॥ 8॥
॥ இதி ஶ்ரீமத³நமோஹநாஷ்டகம் ஸம்பூர்ணம் ॥

